PERTHYN

Awst / Medi 2025 Rhifyn 340

Y Sul Hwyl ar Fferm y Bargoed, Liwyncelyn
(Tudalennau 7 a 8)



Gair gan y Gweinidog

Yn achlysurol fe fyddaf yn troi trwyn y car
tuag at Amlosgfa Llanelli ac yn teithio
trwy bentref Llannon, Sir Gaerfyrddin.
Nid yw amser byth yn caniatau i mi aros
ac mae gen i gywilydd, oherwydd ym
mynwent y Plwyf mae yna fedd, bedd
Mrs Margaret Skinner, un o flaenoriaid
annwyl Gofalaeth Llanelli. Cymeriad
oedd Margaret, a bu tref Llanelli yn filltir
sgwar’ iddi trwy gydol ei bywyd. Yn briod
a Ken, un o bobl Swydd Caint. Roedd yn
fam falch i Ann ac Edward. Triniti, New
Dock Road oedd ei chartref ysbrydol a
gwasanaethodd yr achos yno'n ffyddlon
fel aelod a blaenor. Nid person plwyfol oedd Margaret ac oherwydd
hynny bu’n ffyddlon i unrhyw weithgaredd eglwysig yn yr ofalaeth
a’r dref. Byddai wastad yno a gallwn ddibynnu ar ei phresenoldeb,
ond byddai wastad yn fy atgoffa mewn capeli eraill y gallai'r Sul
hwnnw fod yr union Sul y byddai Duw yn penderfynu galw
unigolion i droi mewn i'r Triniti. Yng ngeiriau Margaret, “Piti Mr
Roberts, a ninnau ddim yno a drysau’r Triniti ar glo!”. Dim cyntedd
capel oedd y lle i ymateb ac felly ni fanteisiais ar y cyfle, ond mae’r
sylwadau yn aros yn y cof. Hefyd mae yna atgofion am flaenores
ffyddlon fu'n ffrind da trwy gydol fy ngweinidogaeth ymhlith pobl
Llanelli.

Geiriau syml, simplistic ym meddwl llawer, ond geiriau ffydd sy’n
tanlinellu’r ddealltwriaeth mai gwaith Duw yw unrhyw weithred o
ddiwygio ac felly’r alwad i weddi ac i ffyddlondeb. Mae hanes yn
ein dysgu bod gweddi wedi bod wrth wraidd unrhyw weithred o
ddiwygio yn ein gwlad, dyhead didwyll unigolion am newid. Wrth
feddwl am ddiwygiad 1904-05 mae’n amlwg bod nifer fawr wedi

bod yn gweddio am y newid yna ers blynyddoedd ac mewn
argyhoeddiad a gwyleidd-dra wedi troi at Dduw. Ond ary llaw arall,
galwad Duw i ni fod yn rhan o hyn gyda’r ddealltwriaeth o
wybodaeth, doethineb a rhoddion. I'r rhai ohonoch sy’n gyfarwydd
a Llanelli, ardal ddifreintiedig yw ardal Y Dock, ardal ddi-gymraeg,
ardal sydd wedi gweld newid mawr dros y blynyddoedd. Ac felly’r
alwad ar y pryd i ymateb i'r bywyd hwnnw mewn ffordd arbennig.
Petai bobl y Doc wedi troi eu golygon tuag y Triniti fe fyddai wedi
bod yn eglwys hollol wahanol! Yr alwad i ymateb yn ystyrlon ac
adeiladol a sylweddoli bod pob sefylifa’n wahanol.

Llawer blwyddyn yn 6l fe gyhoeddodd Y Cyngor Cenhadaeth Fyd
Eang erthygl yn eu cylchgrawn chwarterol ar ddiwygiadau. Rhan
or erthygl honno oedd rhannu straeon, am fywydau a
chynulleidfaoedd yn newid. Yn y rhifyn canlynol, ymatebodd
gweinidog oedd wedi ymddeol a datgan na fu iddo dystio i gynnydd
o gwbl yn ystod ei Weinidogaeth heblaw am gynnydd ysbrydol ym
mywyd unigolion. Terfynodd ei sylwadau gyda’r geiriau, ‘Yr hyn
sy’'n bwysig yw ffyddlondeb. Galwad Duw i fod yn ffyddlon i bob
peth sy’n deillio o'r bywyd newydd yma yng Nghrist.’

Mae yna sbn bellach yn ein gwlad am yr hyn sy’n cael ei alw yn
‘ddiwygiad tawel’, unigolion yn troi o’r newydd ac eraill yn
dychwelyd at yr Eglwys, ac mae rhywun yn gorfoleddu yn y
ddealltwriaeth. Mae Duw ar waith yn ein plith. Felly mae'r alwad; i
ddeall o’r newydd beth yw ystyr bod yn eglwys mewn addoliad a
thystiolaeth. Dylid sylweddoli nad yw un patrwm yn siwtio pawb;
a’r alwad i ffyddlondeb, i geisio amgyffred ewyllys Duw a ffyrdd
Duw ar ein cyfer fel unigolion ac eglwysi.

Boed i ni'r gwyleidd-dra a’r gostyngeiddrwydd i ddeall hyn i gyd.
Mwynhewch yr haf!

Eifion.



Newyddion

Anfonwn ein cofion a’n dymuniadau gorau at Ann Skitt a Ivor
Edwards a fu yn yr ysbyty yn ddiweddar. Anfonwn ein cofion hefyd
at y rhai sydd yn derbyn gofal mewn cartrefi gofal ac yn eu cartrefi
eu hunain.

Dymuniadau gorau i Hughie ac Ann Hughes a fydd yn dathlu eu
priodas ddiemwnt ar Fedi 4ydd - sef 60 mlynedd ers iddynt briodi
yng Nghapel Horeb, New Cross. Llongyfarchiadau. Mwynhewch
eich diwrnod.

Llongyfarchiadau i Jeremy Turner a dderbyniodd gradd
doethuriaeth yn Seremoni Graddio Prifysgol Aberystwyth yn
ddiweddar ar sail ei gyfraniad nodedig i fyd y ddrama yma yn lleol
wrth sefydlu Cwmni’r Arad Goch, ac yn ehangach, trwy greu
cysylltiadau rhyngwladol. Bu Mari yn rhan o’r gwaith arloesol yma
hefyd.

Llongyfarchiadau i'r myfyrwyr sydd wedi graddio eleni ac i’r
disgyblion ysgol sydd wedi cwblhau eu harholiadau a'u
hastudiaethau. Dymunwn yn dda i bob un ohonoch wrth ddechrau
pennod newydd yn eich bywyd mewn byd gwaith neu wrth barhau
i astudio.

Dymunwn yn dda i Lleucu Nest fel cynrychiolydd ar Senedd
leuenctid Ceredigion a Senedd leuenctid y Deyrnas Gyfunol.
Cafodd Lleucu a dau gynrychiolydd arall o Geredigion brofiad o
dreulio diwrnod yn y Ty Cyffredin yn Llundain gan gael eu tywys
gan Ben Lake, ein Haelod Seneddol.

Cydymdeimlad & Shelagh a Gwynfor Jones a’r teulu ar farwolaeth
chwaer Shelagh sef Mrs Marlene Watkins, Glyn Ebwy.

Cydymdeimlwn & Huw a Nia Mair Gruffydd Williams ar farwolaeth
tad Huw ym Mhont-iets.

Cydymdeimlwn hefyd & Ffion Jones a John Davies, ar farwolaeth
tad John, sef Mr Dai Davies, Llanilar.

Newyddion Ebeneser

Anfonwn ein dymuniadau gorau a’n cofion
. cynhesaf at ein haelodau yn Ebeneser ac aty
- rhai sydd yn methu ag ymuno yn y
gwasanaethau ar brynhawn Sul ar hyn o bryd.

Anfonwn ein cofion at Susan Hughes ac at
Ann Skitt sydd wedi derbyn llawdriniaeth yn yr ysbyty.

Llongyfarchiadau a dymuniadau gorau

Dymunwn yn dda i Hughie ac Ann Hughes pan fyddant yn dathlu
60 mlynedd o briodas (priodas ddiemwnt)

ar Fedi’'r 4ydd.

Gwasanaethau mis Medi

Medi 7- Gwasanaeth Cymun am 2.15. o’r gloch

Medi 21- Gwasanaeth yn Ebeneser am 2.15.

Bydd y gwasanaethau o dan arweiniad ein Gweinidog Y Parchedig
Eifion Roberts.

Er na fydd gwasanaethau yn Ebeneser yn ystod mis Awst bydd
Gwasanaethau Unedig yng nghapeli’r dref yn eu tro bob bore Sul
am 10 o'r gloch.



Gweddiwn

Arglwydd Dduw,

Tad ein Harglwydd lesu Grist a'n Tad ninnau;
dy blant di ydym,

a thi a roddaist inni holl fendithion bywyd

a’r gallu 'w mwynhau.

am i ti i'n creu ar dy lun a’th ddelw dy hun;

am i ti roi i ni fwyd a dillad, cartref ac anwyliaid;
am gyfeillion yma ac am y rhai aeth o’'n blaen
Diolchwn i ti, O Dduw.

Am fyd sy’n llawn o ryfeddodau;

am amser hamdden hwyla chyfaredd byw;
am waith i'w wneud a nerth i'w gyflawni
Diolchwn i ti, O Dduw

am gymdeithas dy eglwys;

am y fraint o fod yn blant i ti

am ein galwad i ddilyn lesu Grist dy Fab:
Diolchwn i ti, O Dduw.

Amen. '\t\l\xqi |
— //\_

Addasiad o weddi allan o

‘Cymer fy munudau’ gan Z. —77
Elfed ap Nefydd Roberts. -




Clwb Sul Capel y Morfa

Sul Hwyl

Ar ddydd Sul Gorffennaf 6ed trefnwyd diwrnod arbennig gan
Bwyllgor Plant ac leuenctid Henaduriaeth Ceredigion a Gogledd
Penfro yn Neuadd Digwyddiadau Fferm y Bargoed (Moody Cow),
Liwyncelyn. Daeth dros 150 ynghyd, yn cynnwys 50 o blant ac
ieuenctid a 100 o oedolion. Roedd y neuadd yn llawn ar gyfer y
gwasanaeth. Cafwyd cyfraniadau gan blant, ieuenctid ac oedolion
o’r Henaduriaeth a daeth y plant ynghyd i gyd-ganu’r emyn Cariad
lesu Grist. Cafodd y plant ieuengaf gyfle gyda Catherine Griffiths
a’r rhieni i wneud cadwyni papur a bynting CROESO | BAWB a’u
dangos i'r gynulleidfa ar ddiwedd y gwasanaeth.

Gwahoddwyd Nigel Davies a fu'n Swyddog Plant ac leuenctid yn
Sir Gaerfyrddin i rannu neges gyda’r plant a’r ieuenctid - neges
oedd yn berthnasol i bawb o bob oed. Yn dilyny cinio bwffe cafodd
y plant a’r ieuenctid hwyl ar y trampolinau, y gweithgareddau peli
meddal, y dringo a’r parc antur y tu allan.

Roedd y cyfan yn ddiogel ac wedi ei reoli’n ardderchog gan
Rhiannon, rheolwr y safle a’r staff.

Edrychwn ymlaen at y Sul Hwyl nesaf ar y Sul cyntaf yng
Ngorffennaf 2026. Os na fuoch eleni cofiwch eich bod yn dod y
flwyddyn nesaf.

Diolch i'r pwyllgor o dan arweiniad Catherine Hughes a’r Parch
Carwyn Arthur am drefnu’r diwrnod. Hefyd diolch i'r Henaduriaeth,
drwy’r Trysorydd, Mr. Cliff Williams, am dalu am y bwyd a'r
gweithgareddau i'r plant a’r ieuenctid.

Sul olaf y tymor

Ar ddydd Sul Gorffennaf 13 cafwyd Cwis- dewis, adnabod y
gwrthrych a chofio’r stori. Roedd cyfle i edrych yn 6l ar y flwyddyn
ac i atgoffa ein hunain o’r holl storiau a gyflwynwyd. Dyma rai o’r
gwrthrychau a gasglwyd:

Coeden bren yn ein hatgoffa o stori Sacheus, Colomen am fedydd
lesu, Melin wynt am y Pentecost a dyfodiad yr Ysbryd Glan, Rhaw
am guddio a defnyddio talentau a chadachau am stori’r Samariad
Trugarog. Yn dilyn y cwis cafodd pawb gyfle i addurno bisgedi.

Diolch i bawb am eu cefnogaeth i’r Clwb Sul yn ystod y flwyddyn.
Edrychwn ymlaen at y tymor newydd ar Fedi'r 7fed.

Eleri Davies

Mwynhau’r chwarae ar Addurno bisgedi ar 6l cwis
y Sul Hwyl yn Fferm storiau o'r Beibl
Bargoed (Moody Cow)



Er Cof

Cledwyn Evans

Ym marwolaeth Cledwyn Evans, collodd Aberystwyth un
gyfrannodd gymaint i fywyd y dref, yr ardal a Chymru.

Fe’ch anogaf i geisio’r gyfrol ‘Cadw’r Byd i Droi’ (Gwasg Carreg
Gwalch) sy’n grynhoad o fywyd difyr Cledwyn. Mae'n son am ei
fagwraeth draddodiadol ar aelwyd oedd yn tanlinellu pwysigrwydd
gwaith caled, ynghyd ag ymroddiad, perthnasau a chyfeillgarwch i
lwyddiannau masnachol yn sefydlu cwmni teiars oedd yn
adnabyddus trwy Gymru gyfan ac ymhellach.

Fe fyddai'n wir dweud bod teiars a pheiriannau wedi bod yn rhan
ganolog o fywyd Cledwyn trwy gydol ei oes. O ddyddiau ieuenctid
pryd y byddai'n gyrru ei fotobeic yn gyflym hyd lonydd bychain
Ceredigion, i ddyddiau'r rasys TT yn Ynys Manaw, ac yntau fel
cefnogwr ac nid gyrrwr yn llawn diddordeb a brwdfrydedd.

Cam naturiol oedd sefydlu’r cwmni yn 1971 ac yntau fel llawer i
berson tebyg yng Nghymru yn dechrau’n syml ond yn tyfu ac yn
gorffen yn hynod o lwyddiannus. Yn ei eiriau ei hun, os nad oedd
teiar ar gael ganddynt, yna ‘nid oedd yn bodoli’ Ond er y
llIwyddiant, ni fu iddo golli golwg ar y lleol, yn bobl ac yn anghenion.
Bu’n gymwynaswr caredig, a llawer i ffafr yn cael ei ddangos, peth
yn gyhoeddus a pheth ddim.

Ond nid gwaith oedd popeth, cyfarfu Myfanwy (Margaret), un o
ferched hawddgar Maldwyn, a ddaeth ymhen amser yn briod i
Cledwyn ac yn fam gofalus a chariadus i’r plant, Brian a Neville.
Bu hithau fel Cledwyn yn garedig i'r gymuned, ac yn dilyn dyddiau
gwaith, bu’r ddau yn teithio ac yn mwynhau diwylliannau gwahanol
a chyfarfod pobl newydd. Ymhen amser daeth y ddau yn dad-cu a

mam-gu a hwythau fel llawer i un arall yn mwynhau'r profiad ac yn
ymhyfrydu yn llwyddiannau'r genhedlaeth newydd.

Colled fawr i Cledwyn oedd marwolaeth ei briod yn 2020 a bu
blynyddoedd olaf ei fywyd yn rhai anodd a hiraethus. Dirywiodd ei
iechyd a bu’n rhaid rhoi’r gorau i yrru, er hynny daliodd i deithio o
gwmpas Yy dref yn ei ‘scooter’. Symudodd i gartref “Yr Allt' yn'Y
Trallwng ac yna i gartref yn Rhaeadr Gwy. Bu farw’'n dawel yn
Ysbyty Bronglais a’r geiriau ar ddiwedd y gyfrol yn grynhoad addas
o’i fywyd —

‘erbyn hyn rwy’n falch i fi roi'r ffidil yn y to’

Y Cymro, y gwr busnes, y cymwynaswr a’r cymeriad.

Cydymdeimlwn yn ddwys & Brian a Neville a’u teuluoedd yn eu
profedigaeth.

Yn unol & dymuniad Cledwyn, bu’r angladd yn un breifat ym

mynwent Sardis, Dolanog ar yr 8fed o Fai, 2025, gyda’r Parch
Eifion Roberts yn gwasanaethu.

Q> =

Jeremy Rupert Mabbutt

Ym marwolaeth ddisymwth Jeremy, collwyd mab, brawd, gwr a
thad arbennig

Er nad oedd Jeremy yn aelod yn y Morfa, bu ei gefnogaeth i'r

achos a’i bresenoldeb tawel yn yr oedfaon, yn esiampl ac yn
gyfraniad arbennig.

Fe'i ganwyd yn Rotherham, yn un o bump o blant i Dennis a
Bridget Mabbutt. Fe’i magwyd yn Tonbridge, Swydd Caint gan
fynychu ysgolion Hilden Grange, Ysgol Ganol New Beacon ac
Ysgol Gatholig St Gregory yn Tunbridge Wells. Dyma flynyddoedd
y dylanwadau a’r mowldio ac wedi gadael yr ysgol, bu’n gweithio i
gwmniau amlwg yn y byd arlwyo, Charlton House, Compass
Group, Letherby a Christopher ac Elinor. Dyna oedd ei fywyd, a'i
hoffter o goginio, arlwyo a lletygarwch yn troi’'n fywoliaeth ac yn
bleser.

Wrth weithio fel Rheolwr Gweithrediadau yng Nghanolfan
Gynadledda'r Frenhines Elisabeth yn Westminster, cyfarfu ag Elin,
merch o Lanwrtyd a bu’r ddau yn gweithio yno am ryw dair blynedd
cyn dychwelyd i Gymru yn 2003. Priodwyd y ddau yn 2004 a
dechrau eu bywyd priodasol yn rhif 81, Stryd St Anthony, ardal yr
Heath. Bendithiwyd yr uniad gyda dyfodiad loan, Elan ac Alis a'r
tri yn destun balchder a llawenydd i Jeremy ac Elin. Wrth weithio
fel Rheolwr Lletygarwch yng Nghanolfan y Mileniwm,
penderfynodd Jeremy ymgeisio am swydd Pennaeth Lletygarwch
Prifysgol Aberystwyth. Yn dilyn yr apwyntiad, symudodd y teulu i
Lanbadarn Fawr a dod yn rhan naturiol o fywyd yr ardal a’r dref.
Yn dawel ac yn amyneddgar bu'n mynd o un eisteddfod a
chyngerdd i’r llall. Yn un o’r rhieni hynny fyddai wastad yno. Roedd
yn gwarchod eiddo ei blant a roedd ei bresenoldeb yn yr oedfa a
dangosodd gefnogaeth i'r Ysgol Sul yn dawel ac yn foneddigaidd.
Roedd hyn yn dweud llawer am ei natur a'r person. Byddai'n
defnyddio ei sgiliau o’r byd arlwyo pan fyddai yna barti, ac roedd
pawb yn meddwl y byd ohono.

Nid yn unig y Morfa, yr Ysgol Gymraeg, cyngherddau ac
eisteddfodau ond hefyd y Clwb Nofio, yn gadeirydd am nifer o
flynyddoedd heb anghofio ei waith gyda’r ‘Rotary’. Bu’r deyrnged
iddo gan ei gyfaill a chyd aelod, Richard Griffiths, yn llawn
edmygedd a diolchgarwch gyda’r pwyslais ar fentro a gwneud
rhywbeth. Un fel yna oedd Jeremy, yn weithredwr, ac oherwydd

hynny daeth i gysylitiad & nifer fawr o bobl tros y blynyddoedd.
Roedd gymaint yn ei adnabod a chymaint yn ei barchu a’i edmygu,
y cyfan yn dweud popeth am y math o berson oedd Jeremy.

Wedi salwch byr, bu farw'n dawel yn Ysbyty'r Heath yng
Nghaerdydd

Gan ddefnyddio’r geiriau ymddangosodd ar y pryd —
‘Trysor o benteulu sy'n gadael bwich difesur.’

Cydymdeimlwn yn ddwys ag Elin, loan, Elan ac Alys ynghyd &
Bridget ei fam, ei frodyr a’i chwaer.

Fe’i claddwyd ym mynwent Eglwys Llanwrtyd ar y 31ain o Fai gyda
Gwasanaeth Coffa dan arweiniad Y Parch Eifion Roberts yn dilyn
yng Nghapel y Morfa.

o 2N =l o

Cinio Bara a Chaws

Ni fydd y Cinio Bara a Chaws er
budd Cymorth Cristnogol yn
digwydd dros yr haf. Cynhelir y
cinio nesaf ar ddydd Llun, 1
Medi rhwng 12.00 a 1.30pm
(lleoliad i'w gadarnhau).

Diolch am eich cefnogaeth gydol y flwyddyn.

Adolygiad o Anterliwt Cwmni’r Morlan: Triawd y Domen

r Morl flwyno

Triawd y

Domen

Anterliwt idol gyfoes

Yny Morlan, Aberystwyth
Nos Lun a Nos Fercher
14 ac 16 Gorffennaf am 7.30

Rhywbeth digon anghyffredin bellach yw gweld perfformiad o
anterliwt. I'r rhai sy’n anghyfarwydd &’r cyfrwng, math o
gynhyrchiad dramatig sydd yma, gyda’r ‘sgript’ i gyd mewn
penillion mydr ac odl. Arferid eu perfformio ar gornel stryd, mewn
tafarndai neu mewn ffeiriau. Morlan chwilboeth ganol haf oedd y
lleoliad y tro hwn!

Roedd yr anterliwt yn ei bri yng Nghymru tua chanol y 18 Ganrif.
Digon amharchus oedden nhw, bryd hynny, a’'u bwriad, yn ami
iawn, oedd i dynnu sylw at feiau dynol fel rhagrith.

Roedd digon o hynny yn y cynhyrchiad hwn. A dychan. Digon o
ddychan i lenwi’r Morlan. Trump, Starmer a Farage oedd Triawd y
Domen, wrth gwrs. Ond roedd gwleidyddion cyfoes eraill yno
hefyd! Roedd rhai yn ennyn mwy o gydymdeimlad na’i gilydd!

13



Mewn ffordd, nid stori sy’n bwysig mewn anterliwt, ond mi oedd
rhyw lun ar stori yno, wrth gwrs, yn arwain y cyfan. Yn y lle cyntaf,
dylid canmol awduron y cynhyrchiad hwn — wna i mo’u henwi nhw
gan na fyddaf yn enwi’r actorion unigol chwaith. Ond roedd eu
gwaith yn gampus, yn grefftus, yn grafog a doniol. Cafwyd
cyfeiliant cerddorol hynod o effeithiol hefyd mewn mannau.

Golygfa yn dangos cymeriadau’r Anterliwt (diolch i Tegwen Morris am y llun).

Yn yr un modd roedd yr actio yn ardderchog — a’r canu hefyd.
Roedd pawb yn hynod o broffesiynol. Roeddwn wedi mynychu ar
y nos Lun — y noson agoriadol — gan ofni, efallai, y byddai rhai
problemau fel anghofio geiriau, ac ati. Ddim o gwbl, cafwyd
perfformiad cwbl ddi-fefl, neu, o leiaf, fe Iwyddwyd i roi’r argraff mai
felly oedd hi! Roedd vy cyfan yn slic ac yn adloniant pur.
Llongyfarchiadau i bawb.

Dafydd John Pritchard

Gweddi Al

Fyddai fy nhad bob amser yn gweddio o’r frest. Nid yn unig hynny,
ond fe fyddai’n mynd ar ei liniau yng nghornel y Sét Fawr i gyfarch
ei Greawdwr. Capel bychan oedd Bethania a’r seti pellaf yn ddigon
agos i lais fy nhad, er ei fod ar ei liniau, a’i ben yn ei ddwylo,
gyrraedd atynt. Roedd y gynulleidfa fel ei Dduw yn agos.

Deugain mlynedd yn ddiweddarach dyma fi yn gweithio ar y rhifyn
arbennig o Perthyn sy’'n trafod y datblygiadau.

Roedd gen i dudalen wag. Fyddai gweddi yn gweddu i’r dim. Ond
roedd amser yn brin. Felly dyma holi fy ffrind diweddaraf, Al i
gyfansoddi un i mi. Ac fe wnaeth, yn ddigon taclus.

Mae yna lawer o drafod am Al am Ddeallusrwydd Artiffisial. Mae o
wedi bod yn chwyldro go iawn ir diwydiannau creadigol — i
gyfansoddwyr, darlunwyr ac awduron - i weld technoleg yn creu
rhywbeth o ddim sydd bron cystal &'r gwreiddiol.

Yn ddiweddar mae’'n debyg bod Steven Bartlett (Dragon’s Den)
wedi rhoi ei enw i bodlediad lle mae o wedi holi i DdA ddatblygu
syniad, sgriptio a darllen rhaglenni yn defnyddio ei lais 0. Mae’'n
debyg bod y darllediad yn llwyddiant a hyd at 60% o’r gynulleidfa
yn dychwelyd.

Felly beth amdanom ni? A fydd yna (a oes yna bobl eisoes) yn holi
Al i greu pregeth iddyn nhw? Llunio patrwm gwasanaeth? Mae un,
o leiaf, wedi creu gweddi. Beth yw oblygiadau hyn?

Mae’r ddelwedd o nhad yn gweddio’n gyhoeddus yn un gref. Yn
safon aur, efallai. Ond roedd o’n eithriad yn y 1980au wn i ddim pa
mor eithriadol oedd o yn y 60au neu’r 40au. | mi, a’r aelodau eraill,
mewn eglwys fechan oedd yn amlach na pheidio, heb weinidog,

codi gweddi neu fyfyrdod o un o'r myrdd o ‘lyfrau gwasanaeth’
oedd ar gael byddwn i. Ac mae hynny’n dal yn wir.

Pa faint o gamau sydd yna rhwng gweddio o'r frest, darllen gweddi
gan Elfed ap Nefydd Roberts a holi DA i greu un? Os yw’r geiriau
yn cyfleu’r neges angenrheidiol, a oes gwahaniaeth? Sawl cam
sydd yna rhwng gwrando ar bregeth fyw, gwrando ar bregeth wedi
ei dangos ar sgrin a holi Al i sgwennu a’i thraddodi hi yn llais R.
Tudur Jones?

Mae rhywbeth yn cael ei golli. Rhywbeth am y profiad. Enaid,
ysbryd, naws. Ond, mewn cyd-destun arall, ai dyna’r gwahaniaeth
rhwng cyngerdd byw a recordiad, a dan ni'n byw gyda'r
ddeuoliaeth honno ers amser maith. Efallai mai un gwahaniaeth
i'w ystyried ydy tryloywder - ydyn ni'n dweud, yn cyfaddef, ein bod
ni wedi ei ddefnyddio fo? Ydyn ni'n dweud ein bod ni wedi
defnyddio Google i wneud gwaith ymchwil, Google Translate i
gyfieithu rhywbeth, gwiriwr sillafu? Petawn i heb ddweud mai DA
greoedd y weddi, a fyddai gwahaniaeth?

Efallai, wrth weddio am arweiniad wrth newid ein hamgylchedd
corfforol, y dylen ni fod yn meddwl sut y bydd hi'n ymgorffori’r
cyfryngau fydd ar gael ar ein cyfer ni i addoli ynddi.

Dyma’r weddi eto, sydd, efallai, yr un mor addas wrth wynebu
newidiadau technolegol!




Dad Nefol,

Yn y tymor hwn o drawsnewid, gosodwn ein heglwys ger dy fron.
Wrth i waliau symud a strwythurau esblygu, gad i'n sylfaen aros yn
gadarn yn dy gariad diddiwedd.

Dyro ddoethineb i'r rhai sy'n arwain, eglurder i'r rhai sy'n cynllunio,
ac undod ymhlith pawb sy'n gwasanaethu. Boed i bob
penderfyniad adlewyrchu dy ewyllys ac i bob ymdrech gael ei
harwain gan dy law.

Cysura'r rhai sy'n teimlo'n ansicr, tawela'r rhai sy'n ofni beth sydd
i ddod, ac ysbrydola ni i gyd & gweledigaeth newydd ar gyfer dy
bwrpas o fewn y muriau hyn.

Gad i'r newid hwn beidio & gwanhau ein ffydd, ond dyfnhau ein
hymddiried ynot ti. Boed i ni gofleidio'r eiliad hon fel cyfle i dyfu, i
gryfhau ein cymuned, ac i ogoneddu dy enw.

Trwy bob her, boed i ni gofio nad yr adeilad ond y bobl yw dy

eglwys di - wedi'u galw, eu caru, a'u hanfon gennyt ti.
Yn enw lesu,

Amen.

Arwel Jones

Dyddiadur Awst 2025

Blaenor y mis: R. Arwel Jones

Gwasanaethau'r Sul: Undebol am 10 y bore yng Nghapel y
Morfa, Seion neu Bethel.

3 - Rhidian Griffiths (Undebol yng Nghapel y Morfa)

10 - Y Parchg Andrew Lenny (Undebol yn Seion)

17 - I'w gadarnhau (Undebol ym Methel)

24 - 'Y Parchg Eifion Roberts (Undebol yng Nghapel y Morfa)
31 - Y Parchg John Gwyndaf Richards (Undebol yn Seion)

Rhestr flodau Capel y Morfa

3 - Mary Thomas
24 - Dafydd Morgan Evans

Golygydd y rhifyn hwn yw Hywel Lloyd.
Diolch i Catherine a Tegwen Morris am y lluniau.
Cyfraniadau ar gyfer rhifyn mis Hydref o Perthyn i
Sarah neu John (sarahminyfron@hotmail.com)
erbyn dydd Gwener 25 Medi, os gwelwch yn dda.

Dyddiadur Medi 2025

Blaenor y mis: Gwerfyl Pierce Jones

Gwasanaethau'r Sul: 10 y bore yng Nghapel y Morfa ac ar
Zoom. 2:15 y prynhawn yn Ebeneser ar y Sul cyntaf a’r
trydydd Sul o’r mis.

7 - Y Parchg Eifion Roberts (oedfa Gymun)
14 - 'Y Parchg Robert Roberts
21 - 'Y Parchg Eifion Roberts
28 - Jamie Medhurst
Rhestr flodau Capel y Morfa
7 - Ellen a Huw Evans
14 - Mary James
21 - Valerie Jones
28 - Dolig Farrell a Margaret Stephens
Ysgol Sul: Plant ac ieuenctid: yn y festri.

Cylch gweddi a choffi: Bore Mawrth am 11 y.b. ar Zoom.

Ffydd a phaned: Prynhawn Gwener am 2 y.p. ar Zoom.

Gweddiwn wll

Tyrd i’n plith =y
O Arglwydd lesu Grist, u

fel y daethost gynt i ddwyn gobaith a goleuni i'n byd,
tyrd at bawb sydd mewn angen amdanat heddiw.
Tyrd i'r mannau hynny sydd yng ngafael rhyfel a gormes,
a thywys pobl i ganfod heddwch a chyfiawnder.
Tyrd i blith y tlawd, y newynog a’r difreintiedig,
a symud popeth sy’n diraddio ac yn llethu dy blant.
Tyrd i blith y gwan, yr unig a’r trallodus,
a rho iddynt nerth a diddanwch dy bresenoldeb.
Tyrd i blith y rhai nad ydynt yn adnabod,
a datguddia dy gariad a’th drugaredd.
Tyrd i ganol dy Eglwys ac i blith dy bobl ym mhobman
i'n bywhau i gyflawni dy waith ac i estyn dy deyrnas.
Tyrd, O Grist, i’'n calonnau ninnau;
maddau i ni bopeth sy’n llesteirio’n tystiolaeth,
a gwna ni’n wir ddisgyblion i ti.
AMEN

Golygydd, Allan o Amser i Dduw, Gol. Elfed ap Nefydd Roberts

